
ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ 
ՀԻՄՆԱՎՈՐՈՒՄԸ

«ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ՝ ԴԱՏԱՓՈՐՁԱԳԻՏԱԿԱՆ ԳՈՐԾՈՒՆԵՈՒԹՅԱՆ ՈԼՈՐՏՈՒՄ ՀԱՄԱԿԱՐԳՈՂ ԽՈՐՀՈՒՐԴ  ԿԱԶՄԱՎՈՐԵԼՈՒ ՄԱՍԻՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ

«Անկախ պետությունների համագործակցության մասնակից պետությունների՝ դատափորձագիտական գործունեության ոլորտում համակարգող խորհուրդ կազմավորելու  մասին համաձայնագրի կնքումը (այսուհետ՝ Համաձայնագիր) ենթադրում է դատափորձագիտական ոլորտում բազմակողմանի և կանոնավոր փոխգործակցության հաստատում՝ միտված հանցավորության դեմ պայքարի, ինչպես նաև՝ տվյալ ոլորտում քաղաքացիների շահերի ապահովման գործում արդյունավետության բարձրացմանը։   
 Համաձայնագրի կնքմամբ նախատեսվում է ԱՊՀ մասնակից պետությունների դատական փորձաքնությունների մարմինների ղեկավարների միջպետական խորհրդի ստեղծում (այսուհետ՝ Խորհուրդ): Խորհուրդը ԱՊՀ ճյուղային համագործակցության մարմինն է, որն իր իրավասությունների շրջանակում կոչված է լինելու ապահովել ԱՊՀ մասնակից պետությունների դատական փորձաքննության մարմինների փոխգործակցության կազմակերպումն ու համակարգումը, ինչպես նաև՝ միջազգային կազմակերպությունների հետ դատափորձագիտական ոլորտում մասնագիտական համագործակցությունը։ Համաձայնագրով նախատեսվում է, որ Կողմերից յուրաքանչյուրը նշանակում է պետական իրավասու մարմին, որը պատախանատու է Համաձայնագրի դրույթների իրականացման և դատափորձագիտական ազգային մարմինների միջև համագործակցության համակարգման համար:
[bookmark: _GoBack]Հավելենք, որ այս պահի դրությամբ Համաձայնագիրն ԱՊՀ մասնակից պետություններից ստորագրել են Բելառուսի Հանրապետությունը, Ռուսաստանի Դաշնությունը, Տաջիկստանի Հանրապետությունը, Ուզբեկստանի Հանրապետությունը, Ղրղզստանի Հանրապետությունը, Ղազախստանի Հանրապետությունը: Չեն ստորագրել Հայաստանի Հանրապետությունը, Ադրբեջանի Հանրապետությունը, Մոլդովայի Հանրապետությունը, Թուրքմենստանը և Ուկրաինան:
Խորհրդի գործունեության հիմնական ուղղություններն ու գործառույթներն են՝
դատափորձագիտական գործունեության ոլորտում համագործակցության գերակա ուղղությունների որոշում.
դատափորձագիտական գործունեության ոլորտում տեղեկատվական-վերլուծական և գիտամեթոդական աշխատանքի իրականացում.
աջակցություն՝ Համաձայնագրի մասնակից պետությունների դատափորձագիտական գործունեության ոլորտում ազգային օրենսդրության մոտարկմանը և ներդաշնակեցմանը.
Խորհրդի իրավասությանը վերապահված հարցերով փոխգործակցության իրականացում՝ Համաձայնագրի մասնակից պետությունների համապատասխան մարմինների, Անկախ Պետությունների Համագործակցության ճյուղային համագործակցության մարմինների, ինչպես նաև միջազգային կազմակերպությունների հետ.
առաջարկների մշակում՝ Համաձայնագրի մասնակից պետությունների դատափորձագիտական գործունեության ոլորտում համագործակցության իրավական բազայի կատարելագործման վերաբերյալ.
մասնակցություն՝ իրավապահ ոլորտում միջպետական ծրագրերի մշակմանն ու իրագործմանը.
մասնակցություն՝ Համաձայնագրի մասնակից պետությունների փորձագիտական հետազոտությունների մեթոդների համակարգմանը, ստանդարտացմանը և միասնականացմանը.
աջակցություն՝ դատափորձագիտական գործունեության հարցերի վերաբերյալ տեղեկությունների փոխանակմանը.
դատափորձագիտական գործունեության արդիական հարցերին առնչվող մեթոդական հրատարակությունների և այլ մեթոդական նյութերի նախապատրաստման և  տարածման կազմակերպում. 
Համաձայնագրի մասնակից պետությունների դատափորձագիտական գործունեության ոլորտում կադրերի նախապատրաստման և որակավորման բարձրացման հետ կապված հարցերի քննարկում.
դատափորձագիտական գործունեության ոլորտում փոխադարձ հետաքրքրություն ներկայացնող խնդիրների մասով համատեղ գիտագործնական համաժողովների, գիտահետազոտական աշխատանքների անցկացման հետ կապված հարցերի քննարկում.
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային  և/կամ այլ ռազմավարություններ.
Համաձայնագրի կնքումը բխում է Կառավարության 2021-2026թթ. ծրագրի 1 կետից. Կառավարության համար արտաքին քաղաքականության կարևոր նպատակներից են բոլոր պետությունների և կազմակերպությունների հետ Հայաստանի երկկողմ և բազմակողմ հարաբերությունների շարունակական զարգացումը և արդյունավետ համագործակցությունը։ 
Ելնելով վերոնշյալից ՀՀ արդարադատության նախարարությունը նպատակահարմար է գտնում «Անկախ պետությունների համագործակցության մասնակից պետությունների՝ դատափորձագիտական գործունեության ոլորտում համակարգող խորհուրդ կազմավորելու  մասին համաձայնագրի ստորագրումը:

